
REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 29 DE NOVEMBRO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE CULTURA E TURISMO

» Decreto polo que se regula a utilizacién da marca Xacobeo 2021.
ACORDOS
CONSELLERIA DE MEDIO AMBIENTE, TERRITORIO E VIVENDA

= Acordo polo que se aproba definitivamente a modificacién puntual n°1 do Plan
sectorial de ordenacion de areas empresariais de Galicia.

CONSELLERIA DE INFRAESTRUTURAS E MOBILIDADE
= Acordo polo que se aproba o Plan de transporte publico de Galicia.
CONSELLERIA DE ECONOMIA, EMPREGO E INDUSTRIA

= Acordo polo que exime de constitucion de garantias nos pagamentos anticipados
derivados da convocatoria para o exercicio 2019 das axudas do lgape para a
execucion de acciéns de promocién exterior conxunta das empresas galegas
(Galicia Exporta Organismos Intermedios), cofinanciadas polo Fondo Europeo de
Desenvolvemento Rexional, no marco do programa operativo Feder Galicia
2014-2020, por un importe total de dous milléns de euros (2.000.000 €).

= Acordo polo que se autoriza eximir da constitucién de garantias as entidades
colaboradoras que participaran na xestiéon de axudas para o desenvolvemento do
Plan Foexga 2019-2020, cofinanciado polo Fondo Europeo de Desenvolvemento
Rexional, no marco do programa operativo Feder Galicia 2014-2020, en réxime
de concorrencia non competitiva, por un importe total de tres milléns seiscentos
mil euros (3.600.000 €).

= Acordo polo que se autoriza a subscricion do convenio de colaboracién entre a
Axencia Galega de Innovaciéon e a Universidade de Santiago de Compostela para
o cofinanciamento da participacién da Universidade de Santiago de Compostela
no nodo espanol do consorcio de infraestruturas de investigacidon europeas “EU-

Openscreen-ERIC”, dedicada & investigacién en bioloxia quimica, por importe de
cento nove mil douscentos euros (109.200 €).

= Acordo polo que se autoriza a subscricion do convenio de colaboracién entre a
Axencia Galega de Innovacién e a Universidade de Vigo para o financiamento da
participaciéon da Estacién de Ciencias Marinas de Toralla no nodo espafol
European Marine Biological Resource Centre (EMBRC), por importe de cento
setenta mil seiscentos oitenta e sete euros con cincuenta céntimos
(170.687,50%€).

CONSELLERIA DE SANIDADE

= Acordo polo que se autoriza a aceptacion da cesion do terreo e do inmoble do
centro de saude de Ponteceso, feita a titulo gratuito polo Concello de Ponteceso
(A Coruna) a favor do Servizo Galego de Saude.

= Acordo polo que se autoriza a aceptacidon da cesién do terreo e do inmoble do
centro de saude da Guarda, feita a titulo gratuito polo Concello da Guarda
(Pontevedra) a favor do Servizo Galego de Saude.

CONSELLERIA DE POLITICA SOCIAL

= Acordo polo que se autoriza a tramitacién do expediente de gasto relativo a
contratacion administrativa para o servizo, suxeito a regulacién harmonizada, de
reserva e ocupacion de prazas do servizo de atencién residencial terapéutica
para persoas con trastorno do espectro autista na provincia da Coruna
(expediente: PA 99/2018). Importe do orzamento: seiscentos cincuenta e sete
mil setecentos dezaseis euros con doce céntimos (657.716,12 €). Valor
estimado: catro milléns corenta e sete mil catrocentos oitenta e tres euros con
oitenta e sete céntimos (4.047.483,87 €).

INFORMES

CONSELLERIA DE ECONOMIA, EMPREGO E INDUSTRIA

» [nforme sobre as bases reguladoras das axudas do Igape para a execucién de
acciéons de promocién exterior das empresas galegas (Galicia Exporta Empresas),
cofinanciadas polo Fondo Europeo de Desenvolvemento Rexional, no marco do
programa operativo Feder Galicia 2014-2020.

*» Informe sobre a resolucién da primeira convocatoria do Programa Talento Sénior,
de fomento da contratacion de profesionais de alta cualificacién para a
realizacion de actividades de |+D+i nas empresas e organismos de
investigaciéon en Galicia.

CULTURA E TURISMO

» |Informe sobre a declaracién da pedra seca galega como patrimonio cultural
inmaterial da Humanidade da Unesco.

CONSELLERIA DO MAR

» [nforme sobre as axudas para investimentos produtivos, incremento da eficiencia
enerxética e fomento da reconversidn das empresas acuicolas e servizos de
asesoramento de cardcter técnico, cientifico, xuridico, ambiental ou econémico
no ambito da acuicultura, cofinanciado co FEMP.

A XUNTA APROBA O PROXECTO DE DECRETO POLO QUE SE REGULA A
UTILIZACION DA MARCA XACOBEO 2021

* O manual de imaxe grdfica ten como finalidade ordenar a utilizacion da marca,
xerando asi identidade e coherencia na comunicacion

O Consello da Xunta deu o visto e prace ao proxecto de decreto polo que se regula a
utilizacion da marca Xacobeo 2021, xa que este mércores foi sometido a aprobacion
do Pleno da Comisién Organizadora do Xacobeo 21. Deste xeito aprébase, no marco
da Comunidade galega, o manual de identidade grafica que establece os principios
basicos que se aplicardn a toda a gama de produtos de comunicacién da marca
Xacobeo 2021 en Galicia. Este documento enmarcase no manual de uso de marca
aprobado pola Comisién Executiva do Consejo Jacobeo o pasado 6 de novembro.

O que se busca é ordenar a utilizacién da marca, xerando asi identidade e coherencia
na comunicacion. Neste sentido, a identidade constriese ao redor de dous elementos
clave: a cuncha da vieira e un logotipo desenado con letras personalizadas.

Coémpre lembrar que o pasado 18 de xullo, a Comisién Executiva do Consejo Jacobeo
aprobou o logotipo oficial do Xacobeo 2021 por proposta do Goberno galego. Este
novo logotipo retoma o punto de partida da imaxe anterior, polo que a vieira continta a
ter protagonismo como un elemento iconografico do Camifio de Santiago. No redeseno
realizado para o Xacobeo 2021 modeldronse as nervaduras da vieira para outorgarlles
un maior volume e a imaxe simplificase a unha soa, fronte as catro do anterior
logotipo. Preténdese asi facilitar a sda aplicacidn a contornas dixitais. A vieira esta
acompafnada da palabra ‘Xacobeo 2021’, para o que se creou unha tipografia
especifica de trazo suave ainda que compacto. Ademais, manténense o vermello e gris
como cores corporativas.

Para sectores publicos e privados

En virtude disto, o manual de identidade grafica —que vai dirixido a todos os sectores
publicos ou privados, implicados directa ou indirectamente e interesados en comunicar
o nome da marca Xacobeo 2021- recolle como debe usarse e adaptarse a marca
Xacobeo 2021 para as diferentes casuisticas. Neste sentido, non se considerara vélida
ningunha manipulacién ou interpretacién dos elementos propostos nin o uso doutros
non definidos no manual.

No caso da utilizacion da marca pola Administracién xeral e o sector publico
autonémico de Galicia, o decreto recolle que utilizardn como elementos adicionais os
simbolos da marca Xacobeo 2021 en todas as suUas acciéns de comunicaciéon
audiovisuais, escritas ou plasticas ata o 31 de decembro de 2021. Asi mesmo, nas

sUas relacidons de colaboracién con outras administraciéns deberdn exixir, sempre que
o seu obxecto o permita, que se faga constar a marca do Xacobeo 2021.

Pola sua banda, a utilizacién da dita marca por persoas fisicas ou xuridicas, entidades e
institucidns non integrantes da Administracién xeral e do sector publico autonédmico da
Comunidade auténoma requirird solicitude dirixida & Axencia Turismo de Galicia, que é
a competente para outorgar as correspondentes licenzas e autorizacions.

Ademais, as empresas patrocinadoras do Xacobeo 2021 deberdan cumprir o manual
de uso da marca, xunto coas indicaciéns do manual de patrocinadores, para poder
desfrutar das desgravaciéons fiscais contempladas na Lei 49/2002, do 23 de
decembro, de réxime fiscal das entidades sen fins lucrativos e dos incentivos fiscais
ao mecenado.

Por outro lado, a Xunta de Galicia fomentard o emprego polas entidades locais
galegas da marca do Xacobeo 2021, informandoos sobre a posibilidade de solicitar
a oportuna autorizacién para o seu uso en todas as actuacions, especialmente nas
de comunicacidon publica e promocién.

Desgravaciéns fiscais

O Consello da Xunta do 15 de novembro aprobou a designacidn da Axencia
Turismo de Galicia como encargada de xestionar o evento e executar a
programacioén, recibir as doazéns das empresas e dos particulares, asi como

supervisar e ser o 6rgano responsable de aplicaciéon das doazéns & execuciéon da
programacion aprobada.

Esta atribucién de facultades foi posible porque na reunién do Consejo Jacobeo do
pasado 6 de novembro deuse o visto e prace a que cada comunidade auténoma
designase unha entidade responsable da execucién material dos plans e programas
relacionados co Xacobeo 21. Ese mesmo dia tamén quedou habilitado o programa
de beneficios fiscais para persoas fisicas e xuridicas, uns beneficios aplicables
porque a Lei 6/2018, do 3 de xullo, de orzamentos xerais do Estado para o ano
2018 outorga ao Ano Santo Xacobeo 2021 a consideracién de acontecemento de
excepcional interese publico.

Xacobeo 2021

A XUNTA MODIFICA O PLAN SECTORIAL DE ORDENACION DE OITO AREAS
EMPRESARIAIS DE GALICIA PARA FAVORECER A IMPLANTACION DE PARQUES E
ADAPTALOS A REALIDADE DE CADA CONCELLO

» Os cambios que se introducen inciden nos parques empresariais (8) de Palas de
Rei, As Encrobas (Cerceda), Erzana (Cambre), Seixalbo-Cumial (Ourense), Bueu-
Cangas, Ameal (Vigo-Redondela), Moaria e o Parque Tecnoloxico e Loxistico de
Vigo

» Axudstanse os dmbitos recollidos no Plan sectorial, que fixa os posibles lugares
para desenvolver futuros parques empresariais

» Destaca a inclusion dun novo @mbito para unha posible terceira fase do parque
empresarial de Palas de Rei, despois de que os terreos relativos & primeira e
segunda fosen vendidos na suda totalidade

»  Qutra modificacion posibilitard desbloquear a ampliacion do Parque Tecnoldxico
e Loxistico de Vigo

» As actuacions da Xunta en materia de solo empresarial permitiron a venda de
madis de 1,3 millons de metros cadrados de solo dende 20175

O Consello da Xunta, na sua reunién desta mana, aprobou a modificacién do Plan
sectorial de ordenacion de areas empresariais de Galicia, co obxectivo de favorecer e
mellorar a viabilidade para o desenvolvemento futuro de distintos dmbitos dos parques
empresariais,de Palas de Rei, As Encrobas (Cerceda), Erzana (Cambre), Seixalbo-
Cumial (Ourense), Bueu-Cangas, Ameal (Vigo-Redondela) e Moafa. Ademais, a
modificacién normativa tamén beneficiara o Parque Tecnoléxico e Loxistico de Vigo, ao
desbloquearse a slia ampliacion.

Na maior parte dos casos, axustaranse os dominios recollidos no Plan Sectorial, que
fixa os posibles lugares para desenvolver futuros parques empresariais, co fin de
adaptalos & realidade de cada concello en que se localizan e favorecer a sua
implantacion.

O Plan sectorial de ordenaciéon de areas empresariais de Galicia, aprobado pola Xunta
en 2014, é un instrumento de ordenacién que planifica onde se podera desenvolver
solo empresarial nos préximos anos.

A modificacién deste plan permite introducir a drea en que se proxectard a futura
terceira fase do parque empresarial de Palas de Rei, unha vez que a segunda xa se
vendeu na suUa totalidade e non se dispén de solo neste parque. Grazas a esta
modificacién, as entidades ou empresas interesadas en asentarse nos terreos que
abarca a terceira fase disporan dunha superficie total de 42.280,56 metros cadrados.

Asi mesmo, a modificacion normativa tamén posibilitard& a ampliacion do Parque
Tecnoléxico e Loxistico de Vigo (que ocupa na actualidade uns 875.000 metros
cadrados e coa ampliacion prevé sumar outros 255.365 metros cadrados) xa que se
introduce un cambio das disposiciéns normativas do plan que permitird & Zona Franca
garantir o seu crecemento, unha realidade que non estaba recollida na redaccién inicial
do Plan sectorial de ordenacién de areas empresariais.

Outras modificaciéns que se incorporan débense a un reaxuste dos lindeiros de cada
un dos pargues empresariais. Asi, no caso do parque empresarial Bueu-Cangas prevese
a particiéon en dous parques diferentes: o parque de Bueu, cunha superficie de 188.123
metros cadrados, continuara no lugar inicialmente previsto, como ampliacién do actual
parque de Castifieiras; mentres que o de Cangas, con 74.138 metros cadrados, cambia
a un emprazamento mais axeitado e mellor comunicado, ocupando os terreos dunha
canteira, de maneira que a actuacién permitird a recuperacién ambiental e paisaxistica
da zona.

Esta modificacion tamén ten incidencia sobre o parque de Ameal, nos concellos de
Vigo e Redondela, que ve reducido o seu ambito en case 7.000 metros cadrados, xa
que se atopan afectados pola servidume aeronautica do aeroporto de Vigo e que
resultan incompatibles cos usos previstos no plan sectorial.

No caso do parque das Encrobas, en Cerceda, tamén verd como o seu ambito inicial
queda dividido en duas zonas, debido ao trazado da lina ferroviaria do AVE. Asi,
pasaran a denominarse parque empresarial de Encrobas 1 e parque empresarial de
Encrobas 2.

En Seixalbo-O Cumial, no concello de Ourense, modificase a delimitacién do ambito do
parque empresarial, axustdandoo ao parcelario existente e desafectando zonas
residenciais, mentres que no parque empresarial de Moana se reduce nun 35 por cento
a superficie inicial delimitada, e no de Erzana, en Cambre, delimitase correctamente,
corrixindo o erro existente no documento inicial relativo & localizacién do parque.

Actuaciéns en solo empresarial

O Plan sectorial de ordenacion de areas empresariais de Galicia foi aprobado pola
Xunta de Galicia en 2014 e establece a planificacién dos lugares posibles para o
desenvolvemento de futuros parques empresariais, tanto de iniciativa publica como
privada. Esta planificacion realizouse con base en criterios obxectivos para avaliacion
dos lugares e responde a un obxectivo de ordenacidon do territorio, sinalando as
localizaciéns do futuro solo empresarial.

As actuacion dirixidas a ordenar o solo empresarial en Galicia comezaron coa creacion
en 2012 do Rexistro de Demandantes de Solo Empresarial, que permite desenvolver de
forma prioritaria os parques con demanda contrastadas.

Da mesma maneira, a fusién das catro empresas publicas Xestur nunha Unica
sociedade supuxo unha notable reducién de custos, a mellora da planificacién das
actuacions e a garantia de solvencia dunhas sociedades que en 2009 estaban ao bordo
da creba polo desproporcionado endebedamento rexistrado no periodo 2005-2009.

Por outra parte, dende 2015 a Xunta aplica bonificaciéns no prezo do solo empresarial
da sua propiedade e tamén permite a slUa adxudicacién en dereito de superficie, de
maneira que dende ese ano se adxudicaron mais de 1,3 milléns de metros cadrados de
solo empresarial con bonificacién que superan os 39 milléns de euros. O resultado
destas vendas xa é visible nos parques empresariais da Xunta de Galicia nos que mais
de 270 empresas estan xa implantadas ou desenvolvendo os seus proxectos de
implantacion.

Actualmente, a prioridade da Xunta céntrase nas urbanizaciéns do parque empresarial
de Moréas (Arteixo) e da Plataforma Loxistico Empresarial de Salvaterra, pero tamén se
esta a traballar na ampliacién do parque empresarial de Xinzo de Limia, onde o ultimo
paso avanzado foi a publicacién onte do anuncio polo que se inicia o expediente de
expropiacion, e no desenvolvemento do parque empresarial de Paderne de Allariz, no
que se licitard proximamente a redaccién do proxecto sectorial.

O CONSELLO DA XUNTA APROBA O PLAN DE TRANSPORTE PUBLICO QUE
RENOVARA EN 2019 MAIS DE 1.500 LINAS DE AUTOBUS E PERMITIRA
APROVEITAR AS PRAZAS VACANTES DO 50% DAS RUTAS ESCOLARES

» O obxectivo é aproveitar a caducidade das actualis concesions para modernizar o
sistema e despregar un modelo de transporte publico sustentable e eficiente que
se adapte ds necesidades de mobilidade dos galegos do século XX/

» [Estenderanse a todos os concellos de Galicia os beneficios do transporte
metropolitano e a gratuidade das viaxes para menores de 19 anos

»  Ampliarase o sistema de servizos baixo demanda e de autobus compartido, que
blinda a atencion aos escolares e aumenta as opcions de mobilidade da
poboacion rural

» Continuando co proceso de participacion iniciado a principios do vindeiro ano
someterase a informacion publica o novo mapa de linas coa prevision de que os
servizos comecen a funcionar a finais de 2019

» [Ese mapa serd resultado dun exhaustivo traballo de campo no cal se analizaron
as necesidades de transporte de cada zona en colaboracion cos concellos e
tendo en conta os centros de actividade, para definir a continuacion o mellor
xeito de atender esa demanda

* As linas de autobus que operardn en Galicia na vindeira década clasificaranse
como rexionais, intercomarcais, cormarcais ou municipais e organizaranse para
responder do mellor xeito posible ds necesidades de mobilidade da poboacion en
funcion de que se trate de contornos metropolitanos ou rurais

» (Os contratos serdn adxudicados atendendo fundamentalmente a criterios de
calidade e blindarén a continuidade dos traballadores, ao tempo que se
adoptardn medidas para garantir a participacion do tecido empresarial galego e
evitar a concentracion

» O plan servird, tamén, para a renovacion dunha frota de mdis de 3.000
autobuses e aumentar a accesibilidade para persoas con mobilidade reducida,
asi como xeneralizar no sistema as novas tecnoloxias que faciliten informacion
aos usuarios e que reduzan a emision de gases contaminantes

» O incremento de viaxeiros asociado ao Camifio de Santiago serd considerado
nos contratos unha razon de interese publico que poderd obrigar a reforzar os
servizos e articularase unha nova lina desde o aeroporto de Lavacolla ata
Pedrafita para facilitar que os peregrinos inicien o Camirfo

* Prevese unha achega autonémica anual de 60 milléns de euros para garantir o
funcionamento deste servizo pdblico fundamental

O Consello da Xunta aprobou hoxe o Plan de transporte publico de Galicia, que
renovara en 2019 mais de 1.500 linas de autobus e permitird aproveitar as prazas
baleiras de preto do 50% das rutas escolares.

O obxectivo deste documento é aproveitar a préxima caducidade das actuais
concesions de transporte regular de viaxeiros por estrada para modernizar o sistema e
pér en marcha un modelo de transporte publico sustentable e eficiente que se adapte
as necesidades de mobilidade dos galegos do século XXI.

Para acadar ese obxectivo, o Plan de transporte publico de Galicia establece tres linas
estratéxicas de actuacion: fomentar a mobilidade das persoas en termos de igualdade,
seguridade, calidade, eficiencia social e sustentabilidade econdémica e ambiental;
potenciar o uso do transporte publico en calquera dos seus medios; e facilitar a
intermodalidade e & accesibilidade ao transporte publico para reforzalo como alternativa
fronte ao vehiculo particular.

O plan aprobado hoxe asume a axenda do Goberno galego en relacién co reforzo das
politicas sociais e de atencidn prioritaria as necesidades do rural. Nesa lina, garantense
0S servizos nas zonas con poboacién mais dispersa, mediante a ampliacién dos
sistemas baixo demanda e de autobus compartido, prevendo permitir o uso das prazas
de ata o 50% das rutas escolares, multiplicando a cobertura territorial do transporte
publico.

Esa modalidade, que funciona con éxito desde setembro de 2017 en determinadas
zonas de Galicia, blinda a atencién prioritaria 4s necesidades dos alumnos -asegurando
a presenza dun acompanante en todas as rutas-, ao tempo que incrementa
notablemente as posibilidades de transporte da poboacién rural.

Asi mesmo, desde o punto de vista social, o plan recolle as medidas necesarias para
estender ao conxunto da poboacion os beneficios asociados ao transporte
metropolitano que xa funciona en 5 contornos urbanos, asi como a gratuidade das
viaxes para menores de 19 anos que se aplica a través da tarxeta Xente Nova nesas
mesmas areas.

Prevese unha achega autondémica anual de 60 milléns de euros para garantir o
funcionamento deste servizo publico fundamental

Dialogo e traballo de campo

Logo dun primeiro proceso de informacién publica sobre as bases que guian este Plan,
e tras a sua aprobaciéon hoxe polo Consello da Xunta, a comezos do vindeiro ano
someterase a informacién publica o novo mapa de linas de autobus, coa previsién de
que os servizos comecen a funcionar a finais de 2019.

A Xunta continuard a dialogar con todos os actores implicados sobre cada paso
adiante que se dea no proceso de desenvolvemento deste Plan, que a pasada semana

recibiu o visto e prace do Consello Galego de Transportes, érgano no que estan
representados todos os axentes con intereses no sector.

O mapa de linas de autobuls que se sometera a informacién publica sera resultado dun
exhaustivo traballo de campo en que se analizaron as necesidades de transporte para
definir, a continuacién, a mellor forma de atendelas. Para identificar esas demandas
contouse coa colaboraciéon dos concellos e tivéronse en conta os centros educativos e
sanitarios. Asi mesmo, realizouse un amplo despregamento de enquisas en paradas de
autobus, estacidns e centros tractores de demanda (poligonos empresariais, centros
administrativos, universidades, etc).

Na definiciéon final das linas teranse en conta, asi mesmo, como paradas os puntos de
transbordo con outros medios de transporte (tales como estaciéns de ferrocarril,
aeroportos, terminais portuarias que oferten servizos de transporte de viaxeiros,...),
con especial atencién ds novas estaciéns intermodais.

As linas de autobus que operaran en Galicia na vindeira década clasificaranse como
rexionais, intercomarcais, comarcais € municipais e organizaranse para responder do
mellor xeito posible 4s necesidades de mobilidade da poboacién en funcién de que se
trate de contornos metropolitanos ou rurais.

Ademais das modalidades xa mencionadas para a mobilidade no rural, nas zonas
metropolitanas procurarase o sistema mais racional para a prestacién dos servizos,
evitando as limitaciéns administrativas derivadas dos dereitos exclusivos de trafico e
fomentando a colaboracién entre concesionarios urbanos e inteurbanos

Criterios de calidade

Os contratos serdn adxudicados atendendo fundamentalmente a criterios de calidade e
blindardn a continuidade dos traballadores, ao tempo que se adaptaran medidas para
garantir a participacion do tecido empresarial galego do sector e evitar a
concentracion.

O Plan servird, tamén, para a renovaciéon dunha frota de mais de 3.000 autobuses e
aumentar a accesibilidade para persoas con mobilidade reducida, asi como xeneralizar
no sistema as novas tecnoloxias que faciliten informacién aos usuarios e que reduzan a
emision de gases contaminantes.

Ao servizo da oportunidade do Xacobeo

O Plan de transporte publico de Galicia quere contribuir tamén & aproveitar a grande
oportunidade que representa para o pais o Camifio de Santiago e a préxima celebracién
do Xacobeo 2021.

Asi, o incremento de viaxeiros asociado ao Camifno de Santiago serd considerado nos
contratos unha razén de interese publico que podera obrigar a reforzar os servizos e
articularase unha nova lina desde o aeroporto de Lavacolla ata Pedrafita, con paradas
nas diferentes etapas, para facilitar que os peregrinos inicien o Camino.

A XUNTA IMPULSARA CON 11,6M€ A INTERNACIONALIZACION DE MIL
EMPRESAS GALEGAS NOS PROXIMOS DOUS ANOS

» A Conselleria de Economia, Emprego e Industria, reforza, a través do Igape, as novas
convocatorias dos programas Galicia Exporta e Foexga, que facilitardn apoio directo ao
tecido empresarial galego para a sda expansion internacional

» (Os apoios dos tres programas increméntanse en 3,7 millons de euros, cos que se
pretende reforzar mercados xa consolidados, como Latinoamérica e Europeos, e impulsar
as vendas galegas en Asia

» As iniciativas desenvolven proxectos individuais e colectivos que reafirman a presenza e
favorecen a introducion das pemes nos mercados exteriores

» Desde 2009, as exportacions de Galicia aumentaron un 55,3%, marcando en 2017 un
novo récord historico ao superar por primeira vez os 21.000 millons de euros

A Conselleria de Economia, Emprego e Industria, a través do Igape, impulsara con 11,6
milléns de euros a internacionalizaciéon das pemes galegas mediante o programa Galicia
Exporta e o Plan de actuacidn das camaras para o fomento das exportaciéons galegas
(Foexga), cos que nos préoximos dous anos facilitara apoio a 1000 empresas da
Comunidade para crecer nos mercados internacionais.

As axudas dos programas, cofinanciadas con Fondos Feder, increméntanse deste xeito
en 3,7 milléns de euros con respecto & anterior ediciéon, e cobren ata o 90% dos
gastos subvencionables aprobados ao abeiro do Foexga, ata o 80% no caso do Galicia
Exporta Organismos Intermedios, que apoia proxectos colectivos, e ata o 70% no caso

dos proxectos individuais acollidos & lina Galicia Exporta Empresas.

Ademais, nestas convocatorias auméntanse os apoios por solicitude e beneficiario no
caso dos dous Uultimos programas con respecto as ediciéns anteriores: no Galicia
Exporta Empresas pasan de 70.000€ a 80.500€ e no Galicia Exporta Organismos
Intermedios pasan de 150.000€ a 176.000%€.

Preténdese asi reforzar a presenza das pemes galegas en mercados xa consolidados
como Latinoamérica e Europa pero, sobre todo, seguir impulsando as vendas en Asia
mediante linas especificas para proxectos individuais e colectivos coordinados por
organismos intermedios empresariais e camaras de comercio, que desenvolven
actividades de difusién, participacion en eventos expositivos no exterior e accidons de
prospeccion internacional.

A través da anterior convocatoria dos programas Galicia Exporta e Galicia Exporta
Organismos Intermedios, a Xunta facilitou apoio directo a 466 empresas.

No que respecta ao Foexga, na convocatoria anterior desenvolvéronse 84 acciéns en
mais de 45 paises, nas que se calcula que participaron mais de 300 pemes. Ao abeiro
da convocatoria que acaba de aprobar o Consello da Xunta, desenvolveranse mais de
160 actuacidns que posibilitaran a presenza das companias galegas en mercados como
China, India, lIsrael, Xapén, Portugal, Marrocos, Brasil, Emiratos, Estados Unidos,
Marrocos ou Canada, entre outros.

Mediante estas iniciativas, que buscan facer das exportaciéns un motor de emprego e
crecemento empresarial, preténdese contribuir a consolidar a positiva evolucién das
exportaciéns galegas, que desde 2009 aumentaron un 55,3%, marcando en 2017 un
novo récord histérico ao superar por primeira vez os 21.000 milléns de euros.

Un total de 6.100 empresas galegas venderon os seus produtos no exterior nos nove
primeiros meses deste ano, o que supon un incremento do 6,7% con respecto ao
mesmo periodo do pasado ano. En canto & evolucién do numero de compafias
exportadoras regulares, é dicir, aguelas que venden produtos no estranxeiro durante os
dltimos catro anos de forma consecutiva, entre xaneiro e setembro de 2018 foron
2450.

GALICIA INTEGRASE EN CONSORCIOS EUROPEOS DE INVESTIGACION PARA
DESENVOLVER PROXECTOS DE BIOLOXiA MARINA E DE DESCUBRIMENTO
DE FARMACOS

A Xunta, a través da Axencia Galega de Innovacion (Gain), asinard convenios coas
universidades de Vigo e Santiago para apoiar por primeira vez a sua participacion
nos consorcios europeos para as infraestruturas de investigacion (ERIC)

» A Universidade viguesa participa co seu proxecto da Estacion de Ciencias Marifias
de Toralla, centrado en mellorar a saude dos mares co conseguinte impacto no
benestar das persoas e en actividades econdmicas como a pesca

» A Jniciativa da plataforma Innopharma, da USC, forma parte de Openscreen, a
infraestrutura europea dedicada & investigacion en bioloxia quimica para descubrir
novos fdrmacos que axuden a previr ou paliar enfermidades

» A actuacion, que supon un impulso para a comunidade cientifica galega, enmdrcase

na Estratexia de especializacion intelixente (RIS3) de Galicia, a guia que orienta a

politica de | +D +i da Xunta ata 2020

A Xunta estd a apoiar por primeira vez a participacion de axentes galegos —neste caso
das universidades de Vigo e Santiago- nos consorcios europeos para as infraestruturas
de investigacion (ERIC) para impulsar o labor da comunidade cientifica galega e a
captaciéon e retenciéon do talento, incrementando, deste xeito, a sua proxeccion
internacional. Para iso, a Conselleria de Economia, Emprego e Industria, a través da
Axencia Galega de Innovacién (Gain), asinara dous convenios de colaboracién co fin de
apoiar a participacion das universidades: o investimento total é de 559.775 euros, dos
que a Administracién autonémica achegara a metade.

Os consorcios estan especializados nun ambito concreto de conecemento e estan
creados por entidades lideres na |+ D +i de distintos paises e con centros de traballo
en cada un deles. Os ERIC operan como unha Unica entidade legal reconecida en todos
os estados da UE. A creacion destes consorcios foi impulsada pola Comisién Europea
(CE) en 2009 no marco do Foro Estratéxico Europeo de Infraestruturas de
Investigacion.

O obxectivo destas grandes infraestruturas de investigaciéon é axudar aos centros e
grupos de investigacidon europeos de vangarda a incrementar a captacidon de recursos
mediante a prestaciéon de servizos de xeito conxunto, a aumentar a sda capacidade de
captaciéon de fondos europeos e a favorecer o acceso a novos mercados mais
competitivos.

A iniciativa, ademais, atraerd talento en diferentes disciplinas actuando como
catalizadores para o desenvolvemento de novos conceptos, teorias e tecnoloxias

transferibles & industria e aos mercados. Tamén constitien plataformas fundamentais
para a formacién das futuras xeraciéns de cientificos e tecnélogos.

Ecoloxia marina

Deste xeito, a Universidade de Vigo participard no consorcio europeo Embrc, centrado
na bioloxia e ecoloxia marifa, co proxecto da Estacién de Ciencias Marinas de Toralla
(Ecimat). O convenio, neste caso, estard vixente ata decembro de 2022.

A grande infraestrutura marina europea Embrc ten como retos axudar a mellorar a
salde dos mares co seu conseguinte impacto no benestar da cidadania e en
actividades econémicas como a pesca, un sector estratéxico para Galicia.

Esta plataforma conta con instalaciéns de vangarda para a investigacion e a formacion
que pon & disposicion da comunidade cientifica, como pemes, universidades, centros
de I+D+i ou a industria. Deste xeito, facilita o acceso ao conxunto dos ecosistemas
marinos e organismos vinculados ao litoral europeo, constituindose como un dos
principais provedores da investigacion dos recursos biolédxicos marifnos e da
biotecnoloxia. Os promotores iniciais desta infraestrutura son Bélxica, Espana, Francia,
Grecia, ltalia, Irlanda, Noruega, Portugal, Reino Unido e lIsrael. Francia, a través da
Université Pierre et Marie Curie, é a seleccionada como pais anfitrion.

A Estaciéon de Ciencias Marifias de Toralla é Unica a nivel mundial para investigar en
acuicultura, sobre efectos do cambio climatico no medio marino ou desenvolver novas
soluciéns biotecnoldxicas de orixe marifa. Ofrece instalaciéns de vangarda a pé de mar
e servizos especializados a calquera entidade publica ou privada interesada na
investigacion marina.

Novos farmacos

Pola sua banda, a Universidade de Santiago de Compostela tomara parte no consorcio
Openscreen a través da plataforma Innopharma. Openscreen. Este consorcio traballa
no descubrimento de novos farmacos e, polo tanto, estd dedicado & investigacion en
bioloxia quimica que se centra no estudo das interaccidns entre compostos quimicos e
entidades bioléxicas. Neste caso, a vixencia do convenio de colaboracién sera ata
finais de 2020. Os promotores do consorcio pertencen a sete paises europeos:
Alemana, Espana, Finlandia, Letonia, Noruega, Polonia e Republica Checa. Alemana
lidera a iniciativa a través da Universidade de Berlin.

Innopharma é unha plataforma de cribado de farmacos con mais de 15 anos de
experiencia, unha iniciativa galega para o descubrimento tempera de farmacos que
achega apoio tecnoléxico para potenciar o sector farmacéutico en Galicia trasladando o
know how académico a proxectos de descubrimento de farmacos. A plataforma esta

liderada polos doutores Angel Carracedo e Mabel Loza. O obxectivo desta plataforma é
levar a cabo proxectos que permitan engadir valor ao conecemento cientifico e
trasladarllo a programas de descubrimento de farmacos.

RIS3 de Galicia

A actuacion, que se aproba hoxe no Consello da Xunta, enmarcase na Estratexia de
especializacion intelixente (RIS3) de Galicia, a guia que orienta a politica de I|+D +i da
Xunta ata 2020. A iniciativa supora unha mellora para a comunidade cientifica galega,
Xxa que as instalaciéns cientificas internacionais de alto nivel, como é o caso dos
consorcios europeos para as infraestruturas de investigaciéon, son un piar basico para o
progreso da ciencia, asi como unha ferramenta fundamental para encarar os principias
retos da sociedade do conecemento incrementando, deste xeito, a calidade dos
resultados cientificos.

O CONSELLO DA XUNTA AUTORIZA A ACEPTACION DOS CENTROS DE
SAUDE DE PONTECESO E A GUARDA

O Consello da Xunta vén de autorizar a aceptacién da cesién dos inmobles dos centros
de saude de Ponteceso, na provincia da Coruna, e do centro de sadde da Guarda, na
provincia de Pontevedra. Estas cesidons estan feitas a titulo gratuito por parte dos
respectivos concellos a favor do Servizo Galego de Saude. A transferencia de ambos
os centros ten un custo anual de mantemento estimado para a Xunta de Galicia de
150.239 euros.

Con estes dous centros de saude, o nimero total de centros de titularidade municipal
asumidos polo Servizo Galego de Saude no eido do Pacto local ascende a 88.

O centro de salde de Ponteceso conta cunha superficie construida de 1.179 m? e o
custo anual de mantemento estimado pola Xerencia da Xestién Integrada da Corufa é
de 70.595 euros. Pola sta banda, o centro de saude da Guarda, na provincia de
Pontevedra, ten unha superficie construida de 1.924,18 m?, e a estimacién do custo
anual de mantemento desta infraestrutura sanitaria é de 79.644 euros.

Coémpre destacar que a asuncidon de obrigas de contido econdmico para o Servizo
Galego de Saude xorde no momento en que se eleve a escritura publica a cesién da
titularidade dos centros 4 Administracién sanitaria autonémica.

O proceso de asuncién é en todo caso voluntario para os concellos, que previamente
asinan os convenios nos que se establecen as bases de cooperacién co Sergas para “a
cesion da propiedade do centro de saude de que é titular o dito concello, ao Servizo
Galego de Saude, e para a asuncidon, por parte deste organismo, dos seus gastos de
mantemento”. O Concello comprométese a realizar todos os tramites patrimoniais e
urbanisticos que sexan necesarios a fin de posibilitar a cesiéon patrimonial do centro de
saude libre de cargas e gravames asi como a aprobar determinadas exencidéns e
bonificaciéons fiscais, e o Servizo Galego de Saude acepta a cesidon do inmoble e
comprométese a asumir os gastos de mantemento.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela X DESENVOLVEMENTO REXIONAL

Tel.: 981 541 238/42/61 - Fax: 981 541 252/41 PO Uha maneira de facer Europa”

. * *
Correo-e: comunicacion@xunta.gal * 5 %k FONDO SOCIAL EUROPEO
"0 FSE inviste no teu futuro”

UNION EUROPEA



XUNTA alicia
DE GALICIA "/g

INFORMACION AOS MEDIOS
Consello da Xunta

A XUNTA GARANTE A CONTINUIDADE DA OFERTA DE PRAZAS PUBLICAS
PARA PERSOAS CON AUTISMO NA RESIDENCIA DE ASPANAES NAS PONTES

» Autorizouse a ampliacion do contrato deste servizo inicialmente durante todo
2019, ainda que xa se considera a posibilidade prorrogalo ata un mdximo de cinco
anos

»  Supdn un investimento, incluidas as prorrogas, de mdis de 4 milléns de euros

» [En toda Galicia ofrécense 244 prazas especificas para persoas que sofren trastorno
do espectro autista

O Consello da Xunta autorizou hoxe a contratacion de 25 prazas publicas de atencién
residencial terapéutica para persoas con trastorno do espectro autista (TEA) no centro
que ten a entidade Aspanaes no municipio corufiés das Pontes. Deste xeito, o Goberno
galego garante inicialmente durante todo 2019 a continuidade desta prestacién, cuxo
actual contrato remata o vindeiro mes de marzo.

Ademais, o novo contrato poderase prorrogar de mutuo acordo por periodos dun ano,
ata un maximo de cinco, o que lle da estabilidade & prestacién. O orzamento para o
periodo de marzo a decembro de 2019 ascende a 657.000 euros e, sumando as
posibles prérrogas, o investimento elévase a mais de 4 milléns de euros.

Nestas 25 prazas publicas de atencién ao autismo ofreceranse as seguintes atenciéns:
aloxamento e manutencién, actividades de ocio e tempo libre, servizos de mantemento
e rehabilitacion —logopedia, estimulacién tanto cognitiva como psicoldoxica e
enfermaria—, formacién para actividades bdasicas da vida diaria e servizos de
informacién, valoracién, seguimento e orientacion.

Compromiso coa discapacidade e a atencién ao TEA

Este novo contrato para o recurso residencial para persoas con TEA que xestiona
Aspanes nas Pontes (e no cal se ofertan en total 34 prazas publicas, pois hai nove ao
abeiro doutro contrato), enmarcase na compromiso do Executivo autonémico coa
mellora da atencién & discapacidade, para que ter diferentes capacidades non
signifique ter menos oportunidades. Para as persoas que sofren trastorno do espectro
autista, a Xunta ofrece en toda Galicia 244 prazas especificas. Dentro destas, 75 son
de centro de dia e 169 de atencidn residencial.

Nos dultimos anos a Xunta acadou importantes avances neste eido, como a
consolidacién da rede de prazas publicas, que se incrementou en 1100 prazas desde
2009. Tamén cémpre salientar o aumento do nimero de concellos cubertos polas
unidades de atencién tempera para nenos e nenas con algun trastorno no

desenvolvemento ou con risco de padecelo, que hoxe son 92, seis veces mais que hai
nove anos.

Estas melloras nas politicas sociais dirixidas ao benestar das persoas con
discapacidade e das suas familias son consecuencia dun maior investimento. Os
orzamentos da Xunta de 2019 destinan 106 milldns de euros a este fin, preto do dobre
do que se dedicaba nove anos atrds. Asi mesmo, este reforzo econédmico fai posible
que a Xunta siga a traballar na mellora dos procesos de valoracién da discapacidade
coa creacion de 14 novos equipos que estan operativos desde o pasado veran nas
cidades de Pontevedra, Vigo, A Coruna, Ferrol, Lugo e Ourense.

EMPRESAS E CENTROS TECNOLOXICOS GALEGOS INCORPORAN 11
PROFESIONAIS DE ALTA CUALIFICACION COA INICIATIVA DA XUNTA
TALENTO SENIOR

A Conselleria de Economia, Emprego e Industria concede apoios por madis de

700.000 euros, fomentando asi a atraccion e o retorno de talento

» Os doutores e especialistas contratados contan cunha media de 11 anos de
experiencia en diferentes dmbitos da |+ D +i

» Desenvolverdn a suda actividade en sectores como a automocion, a Industria 4.0, as
TIC, o ldcteo, a pesca ou os servizos de enxenaria

» As entidades beneficiarias recibirdn un incentivo de 64.000 euros por cada un dos
contratos, todos iguais ou superiores a tres anos e a maioria indefinidos

» Esta medida, incluida no programa Talento 20217, busca xerar, reter e atraer 1500

profesionais a Galicia para actividades de | +D +i

Un total de 11 profesionais de alta cualificacién vanse incorporar a empresas e centros
tecnoléxicos galegos grazas a Talento Sénior, unha iniciativa coa que a Xunta busca
impulsar a atraccidn e o retorno de investigadores doutores e profesionais de alta
cualificacién con traxectorias consolidadas para que desenvolvan proxectos de
investigacion, desenvolvemento e innovacion en Galicia.

A Conselleria de Economia, Emprego e Industria concedeu apoios por mais de 700.000
euros dos que se benefician sete empresas e o Centro Tecnoléxico da Automocién de
Galicia (CTAG) e o Instituto Tecnoléxico de Galicia (ITG). Os especialistas contratados
contan cunha media de 11 anos de experiencia en diferentes ambitos da |+D+i, e
desenvolveradn a sua actividade en sectores como a automocién, a Industria 4.0, as
TIC, o lacteo, a pesca ou os servizos de enxefaria. Tres deles retornaran a Galicia,
despois de traballar en Reino Unido, Francia e Madrid.

Todas as entidades beneficiarias contardn cun incentivo da Axencia Galega de
Innovacién (Gain), de 64.000 euros por cada persoa contratada, a contia maxima
prevista na convocatoria, xa que todos os contratos son iguais ou superiores a tres
anos, e a maioria indefinidos. Estas entidades deberdn achegar ao profesional que se
incorpore a través deste programa un salario de cando menos 40.000 euros brutos por
anualidade. Ademais, o persoal podera estar contratado pola entidade beneficiaria da
axuda desde o pasado 1 de xaneiro.

Talento Sénior esta incluido no programa Talento 2021, impulsado pola Xunta para
xerar, reter e atraer 1500 profesionais a Galicia para actividades de |+D+i,
estimandose a mobilizacion de preto de 47 milléns. A Xunta destinard a este plan 6
milléns que inclde, entre outras iniciativas, novas acciéns de formacién ao mais alto

nivel vencelladas & transferencia do conecemento e ao fomento de vocacions
cientifico-tecnoldxicas.

A través de Talento 2021 tamén se prevé o reforzo de accidns que xa estan en marcha
como o programa lIgnicia, pioneiro no ambito do Estado, co que se esta impulsando a
transferencia do conecemento e a través do que se apoiaron 18 proxectos e 64 postos
de traballo de alta cualificacién; ou o Principia, que xa ten permitido a 370 profesionais
menores de 35 anos participar en labores de innovacién. Este novo plan de Gain tamén
inclie o impulso do Oportunius -centrado na atraccién e retencién de investigadores
excelentes, que ten facilitado a formacién a mais dun cento de investigadores- e das
axudas aos investigadores para desenvolver a sua carreira predoutoral e postdoutoral.

A XUNTA DE GALICIA ACOMETERA DIVERSAS ACTUACIONS PARA A
SALVAGARDA E DIFUSION DA PEDRA SECA

A pedra seca galega foi incluida onte, no marco da décimo terceira reunién anual do
Comité intergobernamental de salvagarda do patrimonio cultural inmaterial,
celebrada en Port-Louis (Republica de Mauricio), na lista representativa do
patrimonio inmaterial da UNESCO. Galicia simase como parte dunha candidatura
conxunta de oito paises europeos liderada por Grecia e Chipre e na cal participa,
entre outros, o Estado espanol.

A Xunta impulsou a participacién galega na candidatura internacional da pedra seca
(ou pedra en seco), na que tamén estadn presentes outras sete comunidades
auténomas baixo a coordinacién do Ministerio de Cultura e Deporte. Galicia,
Andalucia, Aragén, Asturias, Baleares, Estremadura, Catalufna e Valencia forman
parte desta postulacién conxunta que integra tradicidons construtivas de Grecia,
Chipre, Suiza, Croacia, Eslovenia, Francia, Italia e Espafna.

A pedra en seco é unha técnica ben conecida e valorada en Galicia. De feito,
diversos bens sobranceiros declarados de interese cultural, como os lugares de
valor etnoléxico de Seceda e Froxan en Folgoso do Courel, os muifios do Folén e
Picon no Rosal ou o mercado popular de Agolada foron executados mediante este
procedemento construtivo.

O reconecemento da inclusién na lista representa o compromiso dos paises na
execucion de medidas de salvagarda especifica para que as comunidades locais,
que son as suUas portadoras, poidan ter as condiciéns para o seu mantemento e
difusién. Neste sentido, no Consello da Xunta informouse de diversas actuaciéns
que, a través da Conselleria de Cultura e Turismo hai previstas para a salvagarda e
difusién do que é o primeiro ben inmaterial inscrito na lista representativa do
Patrimonio Mundial da UNESCO.

Proxectos para coinecer e difundir a pedra seca

Neste sentido, o vindeiro ano comezarase a realizacién dun censo dos elementos
mais representativos da pedra seca galega, xeolocalizandoos e identificandoos
segundo a suUa tipoloxia construtiva. Ademais, desenarase unha aplicaciéon mabil a
través da que se poida acceder a informacién mais relevante sobre esta técnica e os
exemplos destacados que podemos atopar en Galicia realizados en pedra seca.

Asi mesmo, desde a Conselleria de Cultura, a través da Axencia Turismo de Galicia,
prevese levar adiante unha orde de axudas para a rehabilitacién de elementos
patrimoniais etnograficos. Valorariase positivamente o feito de que o ben en

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela X DESENVOLVEMENTO REXIONAL

Tel.: 981 541 238/42/61 - Fax: 981 541 252/41 PR Unha maneira de facer Europa”

. * *
Correo-e: comunicacion@xunta.gal * 5 %k FONDO SOCIAL EUROPEO
"0 FSE inviste no teu futuro”

UNION EUROPEA



+2) XUNTA _gslias
8 ¢4 DE GALICIA

INFORMACION AOS MEDIOS
Consello da Xunta

cuestién estea construido coa técnica da pedra seca e unha proposta de actuacion
se a suUa recuperacion se realiza con criterios de calidade e a acometen por
profesionais cualificados.

Neste sentido, esta declaraciéon pode servir de base para a creacién dun novo
produto turistico ou o perfeccionamento da oferta orientada ao turismo cultural de
diversos xeodestinos galegos.

OS BATEEIROS, CONFRARIAS E ACUICULTORES QUE FOMENTEN UNHA
ACTIVIDADE SUSTENTABLE PODERAN BENEFICIARSE DE ACHEGAS POR
IMPORTE DE PRETO DE 18 MILLONS DE EUROS

» O Consello da Xunta analizou hoxe un informe sobre a orde que regula a
convocatoria de 2019 destas achegas destinadas a investimentos produtivos, &
eficiencia enerxética e uso de fontes de enerxias renovables e tamén a servizos
de asesoramento no dmbito da acuicultura

» Os bateeiros, confrarias e xestores de empresas de acuicultura interesados en
cursar as solicitudes poderdn consultar os requisitos e a documentacion
necesaria na orde que publicard o Diario Oficial de Galicia nos proximos dias

» Ao igual que en anos anteriores, a maioria dos proxectos aos que lles foi
concedida axuda na convocatoria de 2018, é dicir, méis do 76 %, pertencen ao
sector do mexillon

A Xunta destina preto de 18 milléns de euros en axudas a bateeiros, confrarias de
pescadores e acuicultores para que promovan unha actividade sustentabl, no marco da
convocatoria de 2019 no eido da acuicultura. A Xunta pon & disposicién do sector esta
contia co obxectivo de apoiar os investimentos produtivos, o incremento da eficiencia
enerxética e o fomento do uso de fontes de enerxia renovables, asi como os servizos
de asesoramento técnico, cientifico, xuridico, ambiental ou econdmico neste ambito.

O Consello da Xunta analizou hoxe un informe sobre a orde que regula estas tres lifas
de axudas, cofinanciadas co Fondo Europeo Maritimo e de Pesca (FEMP), e a sua
convocatoria para o 2019. A primeira das linas conta con 16,5 milléns de euros e
destinase aos investimentos produtivos. A través dela a Conselleria do Mar podera
subvencionar, entre outros aspectos, actuaciéns para diversificar a produciéon e para
modernizar as instalaciéons neste sector, incluida a adquisicion de eguipamentos.
Tamén podera subvencionar investimentos na mellora da calidade do produto ou para
incrementar o seu valor.

A segunda lina de subvencidns é a destinada ao incremento da eficiencia enerxética e
ao uso de fontes enerxias renovables e conta con mais de 1,2 milléns de euros. A
terceira e ultima é para a obtencion de servizos de asesoramento de caracter técnico,
cientifico, xuridico, ambiental ou econdmico e tefien como obxectivo mellorar o
rendemento global e a competitividade das explotaciéns acuicolas e promover o
respecto ambiental. A esta ultima lina destinanse 95.000 euros.

As achegas destinadas a investimentos produtivos e a eficiencia enerxética estan
dirixidas a todas as pequenas, medianas e grandes empresas mentres que das de
asesoramento poderan beneficiarse microempresas e pemes. Estas linas de axudas

permitirdn subvencionar ata o 50% dos investimentos que realicen as pemes ou
microempresas —con menos de 250 empregados e cun volume de negocio anual igual
ou inferior a 50 milléns de euros- e ata o 30% dos investimentos que realicen as
companias de maior tamano.

Os bateeiros, confrarias e xestores de empresas de acuicultura interesados en cursar
as solicitudes poderan consultar os requisitos e a documentacién necesaria na orde
que se publicarda no Diario Oficial de Galicia nos préoximos dias. O prazo de
presentacion de solicitudes sera dun mes contado a partir do dia seguinte ao da suUa
publicacion.

Convocatoria de 2018

En relaciéon coa convocatoria de 2018 destas axudas a proxectos de melloras no eido
da acuicultura, a Conselleria do Mar subvenciona 80 proxectos por valor de preto de
nove milléns de euros, que suponen un investimento total de mais de 27,6 milléns. Ao
igual que en anos anteriores, a maioria dos proxectos aos que lle foi aprobada axuda, é
dicir, mais do 76%, pertencen ao sector do mexillén.

Entre os proxectos subvencionados para o sector do mexillén, ao abeiro desta
convocatoria, estan a construcion de bateas e a modernizacion de embarcaciéons con
distintos elementos. Por outra banda, entre os subvencionados para a area de peixes
esta a modernizacién de granxas acuicolas. A execucién destas axudas foi medrando
progresivamente nos ultimos anos ata duplicar a porcentaxe de execuciéon dos fondos
orzamentados. De feito, na convocatoria deste ano todas as solicitudes presentadas
que cumprian os requisitos foron seleccionadas.

